
Sammisaqarluni ataatsimiinneq: 

Piumassuserinngisamik nuuttarnerit 
 

Inuit Pisinnaatitaaffii pillugit Siunnersuisoqatigiit unnuk sammisaqarfik ingerlanniarpaat, tamanna 

Ilimmarfiup kantiinaani pissaaq Sisamanngorneq 27. oktober, nal. 19-21. Kaffeqarlunilu 

teeqassaaq. 

Kalaallit nakorsartissinnaajumallutik, ilinniarsinnaajumallutik, inissaqarsinnaajumallutik 

allamilluunniit patsiseqarlutik nuuttariaqalertarnerat, Siunnersuisoqatigiit sammineqassaa 

kissaatigaat. Unammilligassat taamaattut isumaqatigiissutinut assigiinngitsut 

attuumassuteqarsinnaammata, Siunnersuisoqatigiit unnuup ingerlanerani isummersuutit 

aallaavigalugit suliamik ingerlatseqqinniarput.  

Suliat inunnut ataasiakkaanut tunngasut maalaarutilluunniit suliarinissaat Siunnersuisoqatigiit 

pisinnaatitaaffiginngilaat. Sammisalli inuit pisinnaatitaaffiisa iluanni paasinarsarnissaa 

siunertaralugu nalinginnaanerusumik oqaluuserinissaa, Siunnersuisoqatigiinnit pisariaqartutut 

isigineqarmat, nammineq piumassuserinngisamik nuuttoqartariaqarnerit ataasiarlutit 

arlaleriarlutilluunniit misigisaqarsimasutit, tusarfiginissat soqutigaarput. 

Unnummi najoqqutassaq: 

❖ Tikilluaqqusineq tunuliaqutaasorlu 

❖ Saqqummiineq  

❖ Sammisamut tunngatillugu isummersoqatigiinneq > post-it atorlugit sammisaqarneq 

❖ Post-it atorlugit sammisaqarnerup kingorna eqikkaaneq > sammisanik unammillernarfinnillu 

erseqqissaaneq 

❖ Unnuk naggaserlugu eqikkaaneq 

Siunnersuisoqatigiit oktobarip ulluisa 28-ianni ataatsimiinnerminni malitseqartitsinertut 

isummersuutit suliaralugit ingerlateqqissavaat. Siunnersuisoqatigiit sammisamut tunngatillugu 

ingerlariaqqinnissamut pilersaarut ingerlatitseqqiinissarlu, inuit pisinnaatitaaffiinit isigalugu 

nassuiarniarpaat. Taamaalilluni illit isummersuutit Siunnersuisoqatigiit sammisassaannut 

suliniutigiumaagaannullu sunniuteqarsinnaavoq.  

Aggialluarisi! 

Inussiarnersumik inuulluaqqusilluta 

